
ICYMI: Lady Gaga: Enough is Enough /Sa se twòp atò: Se moman pou n pran yon 

Pozisyon kont Agresyon Seksyèl sou kanpis kolèj yo 
 
 
Maten an, revi Billboard te pibliye yon editoryal ki ko-ekri pa Gaga ak Gouvènè Andrew 
Cuomo kap mande pou lejislati Eta New York pase pwopozisyon Gouvènè a pou sipòte 
ak pwoteje etidyan yo kont agresyon seksyèl sou kanpis kolèj yo. Lejislasyon Gouvènè 
a pral etann prevansyon ak mezi repons SUNY te deja adopte pou asire ke chak nan 
1.2 milyon etidyan kolèj yo nan Eta jwenn pwoteksyon avèk pwosedi ak direktiv inifòm 
ak global, enkli konsantman afimatif ak aksè a lapolis. 
 
Gouvènè a te òganize tou yon pwojeksyon “Teren Chas,” yon nouvo dokimantè kap 
egzamine epidemi agresyon seksyèl sou kanpis kolèj yo toupatou nan peyi a. Te 
rakonte atravè pwendevi viktim, fim nan detaye lit pèsonèl devastatè ke sivivan 
agresyon seksyèl yo ap eksperimante, ansanm avèk vanjans ak asèlman viktim sa yo 
ap andire akoz move tretman agresyon seksyèl sou kanpis yo. Li menm tou se yon 
sivivan agresyon seksyèl, Lady Gaga te anrejistre yon mizik ki rele “ Jiskaske li rive ou 
/Till it Happens to You” pou dokimantè a. 
 
Ou ka wè editoryal la sou entènèt la, ak tèks konplè a enkli anba: 
 
Pano Afichaj: Lady Gaga te rantre nan kanpay la avèk Gouvènè New York Andrew 
Cuomo pou ankouraje Pasaj Pwojè Lwa 'Enough Is Enough' 
Lwa vize pou konbat agresyon seksyèl sou kanpis kolèj yo 
Pa Lady Gaga ak Andrew Cuomo | 8 jen, 2015 9:00 AM EDT 
 
Nan otòn 2014, Gouvènè New York Andrew Cuomo te aplike yon règleman konplè 
agresyon seksyèl nan kanpis kolèj piblik yo nan eta. Nan fevriye, li te entwodui lwa pou 
fè règleman sa aplike nan tout kanpis New York yo enkli inivèsite prive yo, e li te lanse 
kanpay Enough Is Enough pou sipòte pwojè lwa. Avèk sèlman yon semèn ki rete pou 
lejislatè yo aji anvan fen ane sesyon lejislatif la nan dat 17 jen, Gov. Cuomo te ini fòs 
avèk Lady Gaga, ki, nan yon entèvyou nan desanm 2014 avèk Howard Stern te admèt 
ke li te yon viktim agresyon seksyèl pa yon pwodiktè apeprè 20 ane pi gran pase l lè li 
te gen 19 ane, e li te vini te pale sou kesyon an. (Chante a “Kochon” nan Albòm 
ARTPOP li te enspire pa eprèv la.) Cuomo te kòmanse egzamine Lachas sou Teren / 
Hunting Ground, yon dokimantè sou epidemi agresyon seksyèl sou kanpis kolèj yo ki te 

ekri epi reyalize pa sineyas ki te nome pa Oscar- Kirby Dick (Lagè Envizib) epi 
reprezante yon nouvo chante Gaga sou sijè a - “ Jiskaske li rive ou /Till it Happens to 
You” - nan fim lan. Gouvènè a ansanm avèk diva Pòp la te ko-ekri editoryal ki annaprè 
a pou ankouraje pasaj pwojè lwa Enough is Enough.  
 
Chak ane, jèn gason ak fi ale nan kolèj yo toupatou na npeyi a, reve yon avni ki briyan 
ansanm avèk eksperyans pou tout yon vi. Yo te travay di pou yon chans pou yo vini yon 
pati nan nouvo kanpis yo, e yo te etabli anpil espwa ak eksitasyon.  
 
Malerezman, pou plizyè milye nan etidyan sa yo rèv sa te chanje an kochma akoz epidemi 
vyolans seksyèl inakseptab ki aktyèlman ap fè raj nan kolèj ak inivèsite nou yo. Sa a se yon 
reyalite ki chokan ke anpil inivèsite, gouvènman, ak sosyete toujou refize rekonèt.  
 
Nou tout gen yon responsabilite pou asire ke lwa ki pi sevè ke posib anplas pou 
sovgade etidyan nou yo. Erezman, New York gen yon opòtinite pou kanpe pou etidyan 
li yo epi pran etap ki enpòtan nan fè fas a kriz ki devan nou an. Pwojè lwa ki aktyèlman 
devan lejislati Eta New York pral adrese kesyon vyolans seksyèl sou kanpis kolèj yo, 
bay eta lwa ki pi sevè pou sible agresyon seksyèl sou kanpis yo. Sa a se yon kanpay ki 
pral pwoteje etidyan yo, e se egzakteman sa nou bezwen.  
 
Jodia, twòp etidyan kolèj ap eksperimante agresyon seksyèl, yo pa pouswiv anpil ladan 
yo, e twò souvan sivivan yo manke resous yo bezwen pou yo rekipere. Nan New York, 
mwens pase senk pousan nan ka vyòl rive sou kanpis kolèj yo e yo rapòte yo bay 
lapolis e sèlman 16 pousan nan sivivan yo resevwa sipò yo bezwen apati yon ajans 
sèvis pou viktim.  
 
Fè yon move sitiyasyon vin pi mal, ofisyèl kolèj yo pè piblisite negatif kont lekòl yo si yo 
rapòte agresyon an bay lapolis. Olye yo enplike lapolis, yo souvan jere ka sa yo tankou 
kesyon disiplin sou kanpis e anpil ofansè evite konsekans ki souvan gen sans. Yon 
envestigasyon ki te fèt nan ane 2010 pa Sant pou Entegrite Piblik te jwenn ke sèlman 
yon ka nan moun ki responsab pou agresyon seksyèl te soti sou kanpis yo definitivman 
– e nan kèk ka, chif sa te osi fèb ke 10 pousan.  
 
Kòm yon rezilta, viktim sa yo non sèlman pa jwenn jistis, yo pa gen opòtinite pou 
rakonte istwa yo piblikman. Anmezi pou pale osijè eksperyans difisil sa ouvètman 
fondamantal pou fasilite rekiperasyon yon sivivan ansanm avèk retire wont ki toujou 
antoure agresyon seksyèl la.  
 
Sitiyasyon sa pa akseptab. Pwobabilite ke etidyan kolèj yo pa jwenn asistans ak sipò yo 
merite se yon bagay ki dechiran, ak konesans ke predatè seksyèl yo rete lib pou yo 
atake ankò se yon bgay kriminèl. Pwojè lwa pral takle kriz la dirèkteman, paske 
sitiyasyon an bezwen pou l chanje.  
 
Agresyon seksyèl se pa sèlman vyolasyon nan règleman kanpis lokal yo – yo se krim 
ke yo dwe trete antanke krim. Viktim yo dwe konnen yo gen dwa pou rele lapolis, e yo 
dwe jwenn sipò nan rekiperasyn yo, keseswa sa ka vle di piblisite negatif pou lekòl yo.  

Ane pase, biwo Gouvènè a te mande sistèm piblik inivèsite a pou kanpe sou pwoblèm 
sa a. Yo te reyalize l. Kounye a, chak etidyan nan kolèj piblik ap jwenn pwoteksyon pa 
yon règleman sevè kont agresyon seksyèl. Men si lwa New York yo pa chanje, kolèj 
prive yo pap nan menm nivo standa. Se poutèt sa lejislati eta dwe pase pwojè lwa ki 
pwopoze a. San li menm, etidyan nan lekòl prive yo gen chans pou yo rete a risk.  
 
Nou gen yon responsabilite anvè jèn gason ak fi yo nan peyi sa a pou kanpe kont 
vyolans seksyèl toupatou. Tout moun– soti nan lejislatè ak edikatè pou rive a defansè 
tankou Fondasyon Born This Way ansanm avèk etidyan yo yo menm – dwe ini fòs yo 
sou kesyon sa a. Ansanm , nou dwe kreye echafodaj ki nesesè pou ranfòse santal 
mantal, emosyonèl ak fizik tout jèn moun yo.  
 
Lè nou pase lejislasyon sa tankou pwojè lwa ki aktyèlman devan lejislati Eta New York, 
nou ka chanje tandans lan sou kesyon sa a kidonk etidyan yo ka reyalize rèv yo sou 
kanpis yo ki se espas ki ansekirite. Se poutèt sa nap rejwenn ansanm pou nou pran yon 
pozisyon kont agresyon seksyèl sou kanpis kolèj yo. Tou senpleman, enough is 
enough. 

